
ADMINISTRACIÓN LOCAL
MUNICIPAL

CERDEDO–COTOBADE
Ordenanzas e Regulamentos

APROBACIÓN DEFINITIVA MODIFICACIÓN DA ORDENANZA FISCAL OCUPACIÓN 
DE TERREOS DE USO PÚBLICO CON: MATERIAIS DE CONSTRUCIÓN, CASCALLOS, 
VALOS, ESTADAS, ETC

ANUNCIO DE APROBACIÓN DEFINITIVA

Ao non haberse presentado reclamacións durante o prazo de exposición ao público, queda 
automaticamente elevado a definitivo o Acordo plenario provisional de data 19.12.2024 do 
Concello de Cerdedo-Cotobade sobre a MODIFICACIÓN DA ORDENANZA FISCAL OCUPACIÓN DE 
TERREOS DE USO PÚBLICO CON: MATERIAIS DE CONSTRUCIÓN, CASCALLOS, VALOS, ESTADAS, 
ETC cuxo texto íntegro se fai público en cumprimento do artigo 17.4 do Texto Refundido da Lei 
Reguladora das Facendas Locais, aprobado polo Real Decreto Lexislativo 2/2004, de 5 de marzo.

«ORDENANZA FISCAL TAXA POR OCUPACIÓN DE TERREOS DE USO PÚBLICO CON: 
MATERIAIS DE CONSTRUCIÓN, CASCALLOS, VALOS, ESTADAS, ETC

ARTIGO 1º. FUNDAMENTO E NATUREZA

De conformidade co previsto no artigo 20.1.A) do Real Decreto Lexislativo 2/2004, de 5 de 
marzo, polo que se aproba o texto refundido da Lei reguladora das Facendas Locais (TRLFL), 
este Concello establece a taxa por ocupación de terreos de uso público con: materiais de 
construción, cascallos, valos, estadas, etc, a que se refire o art 20.3.g) do TRLFL e que se rexerá 
pola seguinte Ordenanza.

ARTIGO 2º. FEITO IMPOÑIBLE

Constitúe o feito impoñible a utilización privativa ou o aproveitamento especial do dominio 
público local pola ocupación de terreos de uso público con: materiais de construción, cascallos, 
valos, estadas, etc.

ARTIGO 3º. SUXEITOS PASIVOS

Son suxeitos pasivos, en concepto de contribuíntes, as persoas físicas e xurídicas, así como 
as entidades a que se refire o art. 35.4 da Lei 58/2003, de 17 de decembro, Xeral Tributaria, a 
favor das que se outorguen as licenzas e os que desfruten, utilicen ou aproveiten especialmente 
o dominio público local en beneficio particular sen a autorización correspondente. P

ARTIGO 4º. BASE IMPOÑIBLE

A base impoñible está constituída pola superficie ocupada ou cuberta de dominio público 
local, en metros cadrados, por materiais de construción, cascallos, valos, estadas, etc.

ARTIGO 5º. COTA TRIBUTARIA

A contía da taxa regulada nesta ordenanza será de 0,67€ euros por metro cadrado polo 
número de días.

ARTIGO 6º. NORMAS DE XESTIÓN

1. Os suxeitos pasivos están obrigados a presentar a correspondente declaración nos impresos 
habilitados ao efecto pola Administración Tributaria Local e realizar o ingreso da autoliquidación 
da taxa resultante na Caixa de Recadación ou nas entidades bancarias autorizadas, o que se 
deberá acreditar no momento de presentar a correspondente solicitude.

2. No suposto de que se actúe de oficio, a taxa se esixirá por liquidación provisional practicada 
pola Administración tributaria local

ARTIGO 7º. INFRACCIÓNS E SANCIÓNS

Para todo o relativo á cualificación de infraccións tributarias e á imposición das sancións 
correspondentes, rexerá o disposto no artigo 178 e seguintes da Lei 58/2003, de 17 de decembro, 
Xeral Tributaria.

DISPOSICIÓN DERROGATORIA

Esta ordenanza derroga expresamente a Ordenanza fiscal reguladora da taxa pola ocupación 
de terreos de uso público con mercadurías, materiais de construción, escombros, valos , puntais, 
soportes, andamios, camións-grúa, gruás móviles, plataformas aéreas, camións de mudanzas, 
depósito de materiais e outras instalacións análogas do Concello de Cerdedo aprobada polo 
Pleno do Concello en sesión celebrada o día 20 de outubro de 2006, e publicado o seu texto 
íntegro no Boletín Oficial da Provincia, entrará en vigor a partir do 1 de xaneiro de 2007 e a 
ordenanza reguladora da taxa por apertura de gabias,calicatas e calas en terreos de uso público 
local, inclusive estradas, camiños e demais vías públicas locáis, para a instalación e reparación 
de canos, conduccions e outras instalacións, así como calquera remoción de pavimento ou 
beirarrúas na vía pública do Concello de Cotobade aprobada en 1998.

DISPOSICIÓN DERRADEIRA

A presente ordenanza fiscal, entrará en vigor o día seguinte á publicación do seu texto íntegro 
no Boletín Oficial da Provincia, mantendo a súa vixencia ata a súa modificación ou derrogación 
expresa.»

Así mesmo, estará a disposición dos interesados na sede electrónica desta entidade  
www.concellodecerdedocotobade.sedelectronica.gal

Contra o presente Acordo, conforme ao artigo 19 do Texto Refundido da Lei Reguladora 
das Facendas Locais, aprobado polo Real Decreto Lexislativo 2/2004, de 5 de marzo, poderase 
interpor polo interesados recurso contencioso-administrativo, no prazo de dous meses contados 
a partir do día seguinte da publicación deste anuncio no Boletín Oficial da Provincia, ante a Sala 
do Contencioso-Administrativo do Tribunal Superior de Xustiza de Galicia con sede na Coruña 
de conformidade co artigo 46 da Lei 29/1998, de 13 de xullo, da Xurisdición Contencioso 
Administrativa.

Cerdedo-Cotobade, 14 de febreiro de 2025.
O alcalde,
Jorge Cubela López.
Documento asinado á marxe na data reflictida.

